
YURAK XASTALIKLARIDA QO‘LLANILADIGAN DORIVOR O‘SIMLIKLAR
Aminjonova Charosxon Akmalovna
Buxoro davlat tibbiyot instituti o’qituvchisi

Botirova Bibixonim Ismatovna
Buxoro davlat tibbiyot instituti talabasi

Annotatsiya. yurak kasalliklariga shifo bo‘luvchi dorivor o‘simliklar, ularning morfologiyasi va ulardan
damlamalar tayyorlash usullari haqida berilgan.

Kalit so’zlar. dorivor limono‘t,dorivor valeriana, yer bag‘irlagan temirtikan, kiyiko'ti, gipotenziv,
spazmolitik, gipertoniya, gipotoniya, yurak ishi faoliyati.

Dorivor limono‘t-Melissa officinalis Lamiaceae.

O‘simlikning tavsifi: Dorivor limono‘t labguldoshlar oilasiga mansub, yoqimli limon hidi kelib
turuvchi, mayin tuklar bilan qoplangan ko‘p yillik o't o‘simlik. Ildizi mustahkam.poyasi to‘rt girrali,
sershox, bo‘yi 120 sm gacha boradi. Mevasi uch qirrali to‘q jigarrangli, erta bahordan vegetatsiyasi
boshlanadi. Iyun-avgust oylarida gullaydi. Dorivor limono‘t daraxtlar tagida, soya-salgin yerlarda
o‘sadi.

Ishlatilishi: Barglari, novdalari-o‘simlik gullab turgan davrda yigib olinadi. Limono‘t o‘simligi
tinchlantiruvchi xususiyatga ega. Limono‘tning qaynatma damlamalari yurak ishini quvvatlash uchun,
siydik haydovchi, terlatadigan, og'riq qoldiruvchi sifatida ishlatiladi. Ibn Sino o‘simlik hagida “limono‘t
yurakni tetik qilib, mustahkamlaydi, ovgatni hazm qiladi, higichoq tutganda yordam beradi” deb
yozgan. Limono‘tning yashil barglarini qon bosimi tez- tez oshib turgan bemorlarga choy o‘rnida
damlab berilsa, gon bosimi me’yorlashuviga yordam beradi.

Dorivor valeriana-Valeriana officinalis.

O‘simlikning tavsifi: Dorivor valeriana valerianadoshlar oilasiga mansub kop yillik ot o‘simlik.
Balandligi 2m gacha bo‘lib, tik o‘suvchi, silindrsimon,mayda qirrali, shoxlanmagan, ichi kovak poya hosil
qiladi,Gullari mayda,qalqonsimon ro‘vakka to‘plangan. Gulkosacha barglari yaxshi rivojlanmagan,
gultojisi voronkasimon, besh bo‘lakli, uchi ichkariga qayrilgan, oq yoki pushti rangli. Mevasi cho‘ziq
tuxumsimon,och qo‘ng'‘ir pista.May va avgust oylarida gullaydi.

Ishlatilishi:Undan tayyorlangan preparatlar asab tizimini tinchlantiruvchi hamda yurak faoliyatini
yaxshilovchi sifatida qo‘llaniladi. O‘simlikdan olingan xom-ashyo validol, kardiovalel, valokardin,
korvalol kabi dorilar asosini tashkil giladi.

Yerbag‘irlagan temirtikan-Tribulus terrestris.

O‘simlikning tavsifi: Yerbag'irlagan temirtikan tuyatovondoshlar oilasiga mansub bir yillik, yerda
yotib o‘suvchi,o‘t o‘simlik bo‘lib, uzunligi 1m ba’zida 3m gacha yetadi. O’simlik asos qismidan boshlab
shoxlangan, tukli. Barglari qarama-qarshi joylashgan, 5-7 juft tuxumsimon bargchalarga ega.Mayda
yondosh bargchalari bor. Bargchalari lansetsimon yoki cho‘zinchoq shakllibiroz o‘tkir uchli, tekis
qirrqali. Gullari mayda, sariq, besh (yoki 2-4) ta yulduzsimon joylashgan uchburchak- ponasimon,
qattiq, 2-4 tikanli yong‘oglarga ajraladigan quruq meva. O‘simlik may-iyun oylarida gullaydi, iyun-iyul
oylarida mevasi pishadi.

Ishlatilishi: Dorivor preparatlari aterosklerozga qarshi vosita hisoblanib, xolesterin miqdorini
kamaytirish, siydik haydash xususiyatiga ega. Tribusponin preparati aterosklerozga qarshi
ishlatiladi(umumiy, miya, yurak sklerozini davolashda qo‘llaniladi). Tribusponin-steroidlar va
saponinlar yig‘indisidan iborat-tabletka holida chiqariladi. O‘simliklardan olingan diosgenin garmonal
preparatini sintezida xomashyo sifatida qo‘llaniladi.

Kiyik o‘ti-Ziziphora pedicellata Pazij.

O‘simlikning tavsifi: Kiyik o‘ti yalpizdoshlar-Lamiaceae oilasiga mansub, ko'p yillik, yovvoyi o‘t
o‘simlik. Bo‘yi 20-40 cm.Barglari nashtarsimon yoki ingichka nashtarsimon.Poyasi bir nechta,biroz
qing'ir-qiyshiq.Gullari kallaksimon to‘pgulga yig‘ilgan.Guli zigomorf,murakkab gulqo‘rg‘onli,ikki
jinsli.Mevasi 4 yong‘oqchaga bo‘linadigan uvoq meva.

Ishlatilishi:O‘simlikning yer ustki qismi shifobaxsh hisoblanadi. Tibbiyotda gipotenziv, spazmolitik,
peshob haydovchi vosita sifatida ishlatiladi. Kiyik o‘tining gqaynatma va damlamalari xalq tabobatida
tomogq qitir bo‘lib girilganda, o‘pka va yurak xastaliklarida, qon bosiml ko‘tarilganda tavsiya etiladi.
Bundan tashqgari parfumeriyada, pazandachilikda ham keng qo‘llaniladi. Alkogolsiz ichimliklar
tarkibida xushbo‘y hid berish uchun qo‘shiladi.

Xulosa: Xulosa qiladigan bo‘lsak, dorivor ofsimliklar inson hayotida muhim ahamiyatga ega
hisoblanadi. Dorivor o‘simliklar-odam va hayvonlarni davolash, kasalliklarning oldini olish uchun,
shuningdek, ozig-ovqat, atir-upa va kosmetika sanoatida ishlatiladigan o‘simliklar-giyohlardir. Yer
yuzida dorivor o‘simliklarning 10-12 ming turi borligi aniglangan. 1000 dan ortiq o‘simlik turining
kimyoviy, farmokologik va is xossalari tekshirilgan. Ozbekistonda dorivor o‘simliklarning 700 dan
ortiq turi mavjud. Shulardan tabiiy sharoitda o‘sadigan va madaniylashtirilgan 120 ga yaqin o‘simlik
turlaridan ilmiy va xalq tabobatida foydalaniladi. Hozirgi davrda tibbiyotda qo‘llaniladigan dori-

darmonlarning qariyb 40-47% o‘simlik xomashyolaridan olinadi. Dorivor o‘simliklarning quritilgan
o‘ti, kurtagi, ildizi, ildizpoyasi, tuganagi, piyozi, po‘stlog‘i, bargi, guli, g'unchasi, mevasi (urug‘i), danagi,
sharbati, qiyomi, toshchoyi, efir moyi va boshqalaridan foydalaniladi.

